
U V O D 

U poslednjih nekoliko decenija usled pojačane specijalizacije i konkurencije dolazi do značajnih promjena 
u svjetskoj ekonomiji. U takvim uslovima poslovanja, većina zemalja prelazi na nove oblike organizacije 
rada i preduzeća, kako bi uspješno mogli da konkurišu na svjetskom tržištu. Većina tih promjena odnosi 
se na davanje prioriteta malim i srednjim preduzećima koja su, po mišljenju mnogih ekonomista, 
najefikasniji način poboljšavanja ekonomskih prilika zemlji. Međutim, to ne znači da će se potpuno 
zanemariti velika preduzeća, nego da će mala i srednja preduzeća postati glavni inicijator stvaranja 
povoljnih ekonomskih prilika i agens ne kome će zemlja graditi svoju reputaciju u području ekonomije na 
svjetskom tržištu. 

Činjenica je da tržišna privreda ne može djelovati uspješno bez jake države. Mala i srednja preduzeća 
trebaju pomoć države, prije svega da bi se mogli koristiti onim naučnim i tehničkim dostignućima koja bi ih 
dovela u ravnopravan položaj sa krupnim preduzećima. Za ona mala preduzeća koja tek treba da uđu u 
konkurenciju, potrebna je još intenzivnija i sveobuhvatnija pomoć dok ne postanu ravnopravan konkurent 
na tržištu. 

